
«Հայաստանի Հանրապետության կառավարության և Խորվաթիայի Հանրապետության կառավարության միջև ներդրումների խրախուսման և փոխադարձ պաշտպանության մասին» համաձայնագրի կնքման նպատակահարմարության վերաբերյալ

Հայաստանի Հանրապետության և Խորվաթիայի Հանրապետության միջև դեռևս ձևավորված չէ առևտրատնտեսական բնագավառը կանոնակարգող անհրաժեշտ իրավապայմանագրային դաշտ և երկու երկրների միջև տվյալ բնագավառի հարաբերությունների կանոնակարգման նպատակով անհրաժեշտ է նախաձեռնել համապատասխան համաձայնագրերի ստորագրումը:

«Հայաստանի Հանրապետության և Խորվաթիայի Հանրապետության միջև ներդրումների խրախուսման և փոխադարձ պաշտպանության մասին» համաձայնագրի նախագիծը մշակվել է հայկական կողմից` Հայաստանի և Խորվաթիայի միջև ներդրումային և գործարար նախաձեռնությունների ակտիվացմանն ու տնտեսական համագործակցության ընդլայնման նպատակով` ի կատարումն ՀՀ Նախագահի` 2009թ. սեպտեմբերի 7-8-ը Խորվաթիայի Հանրապետություն կատարած պաշտոնական այցի շրջանակներում ձեռք բերված պայմանավորվածությունների:

Համաձայնագրի նախագիծը համապատասխանում է ներդրումների փոխադարձ խրախուսմանն ու պաշտպանությանն ուղղված նպատակների իրականացմանը, այդ թվում` փոխադարձության սկզբունքի հիման վրա Պայմանավորվող Կողմերի ներդրողներին տրամադրվում է առավել բարենպաստության և ազգային ռեժիմ:

Համաձայնագրով տրամադրվում են նաև երաշխիքներ կողմերի ներդրումների օտարման դեպքում ներդրողների իրավունքների պաշտպանության և կորուստների փոխհատուցման համար, ինչպես նաև երաշխավորում է ներդրումներից ստացվող եկամուտների ազատ փոխանցումը կապիտալի ծագման երկիր և այլ երկրներ: 

Համաձայնագիրը իր մեջ ներառում է նաև ներդրումային վեճերի կարգավորման ներպետական և միջազգային պրակտիկայում ընդունված ընթացակարգեր:

Համաձայնագիրը հանդիսանում է այդ բնույթի տիպային փաստաթուղթ և համահունչ է Հայաստանի Հանրապետության կողմից որդեգրած արտաքին տնտեսական քաղաքականության հիմնական ուղղություններին և նպատակներին:

Հաշվի առնելով Համաձայնագրի ստորագրման կարևորությունը երկու երկրների պոտենցիալ ներդրողների համար անհրաժեշտ իրավապայմանագրային դաշտ ձևավորելու առումով` ՀՀ էկոնոմիկայի նախարարությունը նպատակահարմար է համարում ներկայացված համաձայնագրի ստորագրումը Հայաստանի Հանրապետության կողմից:

